
					এই পাতাটির মুদ্রণ সংশোধন করা প্রয়োজন। 
JRI JR ffä画-西宋
পীড়া-আবার কয়েকটি যক্ষ্মরোগীও তাদের মধ্যে আছে । এ দেশের প্রায় সকলেরই গলায় ছোট বড় গলগণ্ড । অনেকের চোখের অসুখ, বহুদিন ধরিয়া চিকিৎসা না হওয়ার দরুণ তাহারা প্ৰায় অন্ধ হইয়া পড়িয়ছে।
আমাদের নিকট এসব রোগের ঔষধ কোথায় ? আমরা ডাক্তার নই বা সঙ্গে চলন্ত দাওয়াইখানা লইয়াও বেড়াইতেছি না। কিন্তু এ কথা তাহারা শোনে না, তাহদের বিশ্বাস একদাগ বিলাতী ঔষধ গলাধঃকরণ করিলেই যতদিনের পুরাতন দুরারোগ্য রোগই হউক না কেন, ঠিক সারিয়া যাইবে । বেচারীদের সরল বিশ্বাস ও অসহায় অবস্থা আমাদের সহানুভূতি আকর্ষণ করিল বটে, কিন্তু আমরা সমানই অসহায় এ বিষয়ে। কি করিবার ক্ষমতা আছে আমাদের ?
পরদিন আমরা আর একটি গ্রামে পৌছিলাম। এসব অঞ্চলের অধিবাসীদের প্রধান খাদ্য ভূট্টা। গ্রামের আশেপাশের মাঠে, পাহাড়ের ধারে ভুট্টার চাষ খুব ।
গ্রামের মণ্ডলের বাড়ী হইতে আমাদের জলযোগের নিমন্ত্রণ আসিল । আমার ক্যামেরা দেখিয়া মণ্ডল তাহার ফটো তুলিবার আগ্ৰহ প্ৰকাশ করিতে আমি রাজী হইলাম। সে তখনই তাহার স্ত্রীদিগকে ভাল পোষাক আনিতে বলিল। তারপর ময়লা পোষাকের উপর একটা জমকালো রেশমী আলখাল্লা পরিয়া ভদ্রলোক গম্ভীরমুখে ফটো তোলাইবার জন্য বসিল-যেন সে নিজেই চীন সম্রাট ! ইয়েচি নামে একটি ক্ষুদ্র গ্রামে আমরা সত্যই এক রাজার বাড়ীতে অতিথি হুইলাম। এই রাজার নাম লি-রাজা লি ইতিহাস-প্ৰসিদ্ধ ব্যক্তি ।
১৯০৫ সালে স্যালউইন ও মেকং নদীর মধ্যবৰ্ত্তী পাৰ্বত্য অঞ্চলে নূতন গাছপালার সন্ধান করিতে ইংলণ্ড হইতে একটি বৈজ্ঞানিক অভিযান প্রেরিত হয়-প্ৰসিদ্ধ উদ্ভিদ-তরুজ্ঞ পণ্ডিত ডা: জর্জ ফরেষ্ট ছিলেন ইহার নায়ক ।
ডাঃ ফরেষ্ট কি কারণে তিব্বতী লামাদের বিরাগভাজন হন এবং তাহারা দলবন্ধ হইয়া অভিযানকারীদের আক্রমণ করে ও ফাদার ডুবারনার্ড নামক জনৈক ফরাসী পাদ্রি ও আরও কয়েকটি নাশি লামা ও কুলীকে হত্যা করে। দিনের পর দিন ধরিয়া তাহারা ডাঃ ফরেষ্টকে খুজিয়া বেড়াইয়াছিল এবং সে সময়ে ধরা পড়িলে ডাঃ ফরেষ্টের মুণ্ড আটুংজি মঠের সিংদরজা অলঙ্কত করিত-সন্দেহ নাই। কিন্তু রাজা লির বন্ধুত্ব ও করুণায় সে যাত্রা ডাঃ ফরেষ্ট বাঁচিয়া যান। রাজা লি এমন এক দুৰ্গম স্থানে তঁহাকে লুকাইয়া রাখেন যে, লামার দল কোন সন্ধান করিতে না পারিয়া অবশেষে হতাশ হইয়া ফিরিয়া যায়।
রাজা লি এখন বৃদ্ধ, অত্যন্ত লাজুক, কিন্তু পৃষ্ঠার চালচলন, এমনকি বসিবার ধরণটি পৰ্যন্ত আভিজাত্য-মণ্ডিত । র্তার পূর্বপুরুষেরা বহুকাল ধরিয়া এই পৰ্ব্বত ও অরণ্যে নাশি ও অন্যান্য জাতির উপর রাজত্ব করিয়া আসিয়াছেনইরাবতী নদীর তীর পর্য্যন্ত এক সময়ে এই রাজ্য বিস্তৃত ছিল। এমন কি উত্তর-পশ্চিম চীন সীমান্তের দুৰ্দ্ধৰ্ষ কুটুজু পাৰ্ব্বত্য জাতি পৰ্য্যন্ত রাজা লিকে রাজস্ব দেয় ।
BBu DD DBDBDBDB BSB SDDD SDDD DDB KBD BDDDD D KLD BDSS S BBD DDB BBBB আমরা ১৩ জন কুলী সংগ্ৰহ করিয়া দুৰ্গম জঙ্গলের পথে ভালউইন নদীর তীরভূমি লক্ষ্য করিয়া যাত্ৰা করিলাম। ভীষণ দুৰ্গম জঙ্গল, বন্য চেরী, রোডোডেনড্রন বৃক্ষে পূর্ণ, বড় বড় মৌমাছির চাক ডালে ডালে দুলিতেছে-দেখিয়া মনে হইল, ইউরোপীয় ত’ দুরের কথা, কোন উপকূল-বাসী সভ্য চীনা লোকও কখনও এ অরণ্যের ধারণা পৰ্যন্ত করিতে পরিবে না ।
ভালউইন নদীর তীরে পৌছিয়া আমরা বাহাং ফরাসী মিশনে আশ্ৰয় লইলাম। ফাদার আঁদ্রে বর্তমানে মিশনের অধ্যক্ষ। তাহার মধুর আপ্যায়নে ও আতিথেয়তায় আমাদের পথকষ্ট দূর হইল। ফাদার আঁদ্রে সন্ধ্যাবেলা আমাদের কাছে ১৯৭৫ সালের লামা-বিদ্রোহের কাহিনী বৰ্ণনা করিলেন। এই মিশন-বাড়ীর প্রত্যেক মানুষটিকে তখন উন্মত্ত্ব

		 এই পাতা শেষ সম্পাদিত হয়েছে ১১:৫৬টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

